
Par sar khar 
pawehd mad 
gag ser awg kawd 
khuhq ni thad huh, 
Yer suq awr lehr Ber 
tar niq khaz lo gaeg che 
yaog. Khaz u ve awr lehr, 
suh kig lo yawd kawq 
teq tuag vid che Lar 
sar ruq ve chehd 
kig phehq che yaog. 



Awg yand u 
ve haq Mar riq 
awr lehr, awg 
phuhd khaz jad che 
nar duz lehd koz che 
nag mand huhx sehz law 
haq yug lehq, Yer suq ve 
khi kud haq puhr vid che yaog. 
Kheh te peg lehq, Mar 
riq yawd ved cuhz kheh 
muh yug lehq Yer suq ve khi 
kud haq siz god vid che yaog. Nag 
mand huhx u ve awg sax awr lehr, 
yehg ted yehg maq ve awg huhx he 
phehq vehr che yaog.



Awg yand u ve khuhn, awg laq ghuhd teq chi ni ghad 
awg khuhn Yud daq Id sar kar rir oq awr lehr, Yer suq 
haq paw khod nux teq pa ve laq kuhr awg khuhn chid 
aq vid tug i hehd chehd lo kae 
che yaog. I hehd tawd u ve 
haq gha kad che te yand ha 
lehg jad lehq, yawd haq phu 
pid tug kar tiq te lar 
che yaog. Kheh te 
lehq yawd haq 
chid aq vid 
tug, daq che 
awg yand 
haq Yud daq 
ca chehd 
che yaog. 



Kheh te lehq, Yer suq koz vid che 
heh awg laq ghuhd teq pa kae lehq, 
Par sar khar pawehd cad tug awg 
pun ca ghu che yaog. I hehd teq pa 
phoz cad chehd huh, Yer suq khaor 
mod haq yug lehq bon haq chid muh 
che yaog. Kheh te peg lehq yawd 
khaor mod haq yug lehq khehq lehq 
awg laq guhd teq pa haq yawd 
pid lehq koz che, 
“Yug lehq 
cad-oq. Che ve 
awr lehr ngag ved 
awg ton yaog,” lehd 
koz vid che yaog.



Kawz khehd haq liz yawd yug lehq 
bon haq chid muh peg lehq, i hehd 
teq pa haq pid lehq koz che, “Nig 
hehd awg gha lia che ve haq 
dawr-oq. Awg lawn ghod ver, che 
ve awr lehr kar tiq sax caz haq 
caz daq che ngag ved awg suhr 
yaog. Chaw kha peh vad-ag vend 
bax gha pong tug awg 
pun ngag ved 
awg suhr nger 
puhr che yaog.”



“Sid monr-og, Sid monr-og, kha nehax na. Sar tanr 
nig hehd teq pa haq su a cag ha kha khenx kha che 
heh te lehq, nig hehd haq ha kha tug lawg chehd vehr 
che yaog. Kheh ma khuhd, nawg yonr che ted ceng 
maq gha mehx vehr tug, ngag nawg awg pun bon lawg 
peor. Nawg kawq phuhz kawaq che te yand, nawg ved 
a vix a nax teq pa haq 
awg ghad pid-oq,” 
lehd koz vid 
che yaog. 



Kheh te lehq Per troq kawq koz che, “Jawd mawd-og, 
ngag nawg geh kae tug te lar peor. Thawnr yehg 
khuhn lehd ma koz, suh kig lo lehd ma koz, ngag kae 
tug yaog,” lehz yawd haq koz vid che yaog. Yer suq 
kawq koz che, “Per troq-og, ngag nawg haq koz ax laq, 
yaq pehax ghaz phuh mad buhg tand, nawg ngag haq 
maq sir daq lehz sehr 
pawz kha gag koz 
tug yaog,” lehd 
koz vid che yaog. 



Kheh te peg lehq Yer suq 
awr lehr, yawd ved awg 
laq ghuhd teq pa geh kae 
lehq, Ger ser mar niq 
lehd koz che ted kag lo 
gaeg che yaog. Yawd koz 
che, “Ngag ox lo bon ca 
laweg chehd-ag huh, nig 
hehd chuhr huh mir lar-oq,” 
lehz awg laq ghuhd teq pa 
haq koz vid che yaog. 



“Ar baq A pa-og, nawg awg 
ceng gha lia ve haq te gha 
che yaog. Kawz khehd 
che ve ngag haq pong 
kae cuha ax laoq. Kheh 
ma khuhd, ngag a lor 
cawd che heh tad phehq 
vid. Nawg a lor cawd che 
heh phehq vehr vid-oq,” 
lehd koz lawg che yaog. 



Kheh te lehq Yud daq awr lehr, maq yad teq mor he 
lehq paw khod nux he lehq Phar rir sehd teq pa kae 
peha che bon yehg nux ve maq yad teq pa haq sir veha 
lehq lag che yaog. I hehd awr lehr, a mir 
khehd tox lehq a mir liz tox lehq laq cax liz 
yug veha lag che yaog. I hehd awg 
khuhn ve chaw te ghad awr 
lehr, Ghig sa ve paw khod nux 
ve awg ceg var te ghad haq 
chuh lehq, laq yaq awr pax ve 
nar puh chez vehr che yaog. 
Yer suq koz vid che, “Pehog. 
Tad kawq te lor,” lehd koz vid 
peg lehq, awg ceg var u ve nar 
puh haq yug lehq kawq ghu na vid che yaog. 



Kheh te lehq, i hehd yawd haq pheh ve lehq Ghig sa 
ve paw khod nux ve yehg lo seh ve kae che yaog. Per 
troq awr lehr, i hehd khaz nuhr vid vid-ag lo 
ghaq kae tod che yaog. 
Yehg pad huh ko lar che 
awg kaw jen huh su a mir 
ceh lehq teq geha mi 
lehq a mir phoz lehg 
chehd-ag huh, Per 
troq liz su geh a 
mir ca mi leheg 
che yaog.



Per troq chuh lehq nar 
puh chez che chaw te 
ghad ve a vix a nax 
phehq che paw khod 
nux ve awg ceg te ghad 
koz che, “Nawg awr lehr 
kho awg khuhn chaw u ve 
geh teq geha chehd chehd 
che haq ngag mawg che yaog 
ma hez hawg la,” lehd koz che 
yaog. Per troq te pawz kawq her 
ka che yaog. Awg yand u ve haq ghaz 
phuh buhg vehr che yaog. Kheh 
te lehq, yawd awg bag lo tuhez 
lehq hax ceh nux huhg che yaog. 



Kheh te lehq, phawng daq chehd che 
chaw awg gha lia phoz tuag lehq, Yer 
suq haq jawd mawd Pid laq chehd lo 
pheh ve kae lehq, yawd haq vend bax 
tar lehq koz che, Kheh te lehq, jawd 
mawd Pid laq Yer suq 
haq na che, “Nawg awr 
lehr, Yud daq chaw teq pa 
ve jawd mawd yaog la,” lehd 
koz na lehq Yer suq koz che, 

“Yaog, nawg koz che heh 
yaog,” lehz Yer suq yawd haq 

kawq koz vid che yaog. 



Jawd mawd Pid laq awr lehr, Yer suq 
haq phehd vid gad cheaq te lehq, i 
hehd haq te pawz kawq koz vid che 
yaog. Kheh liz, i hehd teq pa kug 
lehq koz che, “Laq kan thag huh 
thaq vehor, yawd haq 
laq kan thag huh thaq 
vehor,” lehd koz che yaog. 



Awg yand u ve haq, Yer suq haq laq kan 
thag huh thaq vehr tug, jawd mawd 
Pid laq awr lehr i hehd ve laq kuhr awg 
khuhn chid aq vid che yaog. Kheh te 
cheaq te lehq, i hehd Yer suq haq yug 
lehq yawd haq sir ve tuhez che yaog. 
Yawd awr lehr yawd ved laq kan haq 
taz lehq, a kor ghuhd lehd koz che 
awg ti huh kae che yaog. Awg ti u ve 
awr lehr Ar rar miq khuhd 
ver, Gawd laq gawd 
taq meh che yaog.



U huh i hehd yawd haq laq kan thag 
huh thaq ke lar che yaog. Kheh te 
lehq, yawd geh teq geha awg kag 
awr ve chaw ni ghad haq liz, 
te phawd awr lo te 
ghad laq kan 
thag huh thaq 
ke lar lehq, Yer 
suq haq awg kaw 
jen huh thaq ke 
vid lar che yaog.



Awg yand u ve awr lehr, a lag teq khawr lehnd te lehq 
muhd phiq phawd awr sehr nar lir kha gag, muh ni awg 
ghiz liz mehx vehr lehq, mig giaq lo awg naz tud awg 
naz hoq phehq vehr che 
yaog. Yer ruq sar lehnr 
bon yehg nux khuhn kor 
lar che pha u ve liz, awg 
kaw jen khod vehr 
che yaog. 



Kheh te lehq, Yer suq awg khuhd pehz hehnd mehz te 
kug lehq koz che, “A pa-og, ngag ved co ha nawg ved 
laq kuhr khuhn chid aq ax che yaog,” lehd koz che 
yaog. Yawd che kheh koz 
lar haz lehq sax chez 
vehr che yaog. 



Sa ba to awg ni mad gag ser awg ghud 
suhr teq ni muhd phiq vehr huh, 
ghu hehnd che awg ni cawd 
cheaq te lehq, awg mig awg 
phond cawg che jehg daq 
var, Ar riz mar thehr 
med yad Yod sehq 
meh che te ghad 
lag che yaog. Yawd 
awr lehr, Ghig sa 
            ve muhd 

mig haq duhd law 
chehd che chaw te 

ghad phehq che yaog. 
Yawd ni ma tag che 
khuhn te lehq, jawd 

mawd Pid laq chehd lo 
kae lehq Yer suq ve awg 

ton haq lawg yug che 
yaog.



Kheh te lehq, Yod sehq pha phua liz 
vig lehq, Yer suq ve awg ton haq 
yug yaq peg lehq, pha phua 
yug huhz thiz peg lehq, 
huhx meh thuhz lar che 
tur phuh awg khuhn 
ke lar che yaog. Tur 
phuh awg khod med 
huh huhx meh 
phuhz chuhd lar 

haz che 
yaog.



Sawx awr kheha gaeg ver, Sa ba 
to awg ni gag vehr lehq, paw 
khod nux te pa he lehq 
Phar rir sehd teq pa 
muhd mig jawd mawd 
Pid laq geh kae lehq 
koz vid che, . . .



. . .“Jawd mawd-og, chaw he ka var 
che ve phad awr lehr, yawd teq 
chehd ser thad huh, 
‘Sehr ni gaeg ver, ngag 
kawq teq tuag tug yaog,’ 
lehz ngag hehd haq 
yawd koz ax lar 
che yaog.”



Kheh te lehq i hehd teq pa kae lehq, 
tur phuh haq su maq 
gha phaw vid tug huhx 
meh dig haq cunr dawz 
lar lehq, paog par teq 
pa haq kha sehax 
paog cuh vid 
lar che yaog.



Sa ba to awg ni te peg lehq, suhr ni 
teq ni khuhn awg kawd maq ve 
teq ni muhd sawx ted naq 
huh, Mar riq Mar gar dar 
laq he lehq awg kag awr 
ve Mar riq te ghad, 
ix mag tur phuh lo 
ca ngawx-eg che 
yaog. Awg yand u  
ve khuhn, mig hiz     

jad che
Yaog.



Awg lawn ghod ver, Jawd mawd Ghig 
sa ve muhd nuh maq cuh yad te 
ghad muhd nuh maq lo yaq 
lehq tur phuh haq phuhz 
chuhd lar che huhx meh 
diq u ve haq phuhz kha 
lar lehq, yawd huhx 
meh dig u ve thag 
huh taz mi chehd 
 che yaog. Paog 
             chehd
 

che maq yad 
teq pa Ghig sa ve 
muhd nuh maq cuh 
yad haq gha mawg 
lehq kuhz ched jad 
cheaq te lehq, chaw 

suh heh te lehq 
kuhd teh vehr 

che yaog.



Muhd nuh maq cuh yad u ve yad mid 
u ve ni ghad haq koz vid che, 
“Ta kuhz. Laq kan thag huh 
thaq vehr lar che Yer 
suq haq nig mag ca 
ngawx-ag cheawg 
lehz ngag sir 
chehd-aq. Yawd 
chuhr huh ma 
             chehd.”



“Awg lawn ghod ver, yawd koz lar 
che heh te lehq Ghig sa yawd 
haq kawq teq tuag vid vehor. 
Yawd haq teh lar kig 
huh ca ngawx laoq.”



Kheh te lehq ix mag kuhz liz kuhz, ha liz 
ha lehg jad che khuhn te pawaz lehax 
tur phuh lo tuag lehq, awg laq 
ghuhd teq pa haq cex kawq koz 
vid-eg che yaog. 



Awg yand u ve khuhn, Yer suq liz ix mag 
mehz khuhd suhr huh lag hox lar 
lehq ix mag haq koz vid che, 
“Awg bon ir vid-oq,” lehd koz vid 
che yaog. Kheh te lehq ix mag 
yawd ved khi kud haq vuhz 
cuhx lar lehq yawd haq a 
kor pi vid che yaog.



U ve awg khaz nuhr, cuh yad teq chi te ghad awr mi 
cad chehd che te yand, yawd awg ton i hehd haq maw 
vid che yaog. I hehd maq yonr vix che he lehq ni ma 
liz heh che haq te lehq, yawd i hehd haq ded vid che 

yaog. Awg lawn ghod ver, yawd kawq teq tuag peg 
khaz nuhr, yawd haq gha mawg che chaw teq pa ve 

khuhd haq i hehd maq yonr cheaq te lehq yaog. Kheh 
te lehq, Jawd mawd Yer suq i hehd haq u kheh koz 

vid peg khaz nuhr, Ghig sa yawd haq muhd nuh maq lo 
chid taez lehq, Ghig sa ve laq yaq awr pax awr huh 

yawd mi chehd che yaog.



Awg lawn ghod 
    ver, Ghig sa mig gig yad haq haq 
  jad cheaq te lehq, yawd ved Yad phu 
tinr-a pehar che yaog. Yad phu haq kha 
    yonr che chaw awg gha lia maq gha 
    lug maq gha sez lehq co tiq ha tiq 
       haq liz gha tug awg pun, Ghig
           sa yawd ved Yad phu
                tinr-a pehar 
                   che yaog.



Romans 3:23 
Awg lawn ghod ver, chaw awg gha lia vend bax te lehq 
daq jad che Ghig sa ve a lor haq te maq gha che yaog.

Romans 6:23
Awg lawn ghod ver, vend bax ve awg phuhd awr lehr, suh 

che ted ceng yaog. Kheh ma khuhd, Ghig sa a nig haq 
kheha pehar che awg bon awr lehr, a nig ved Jawd 
mawd Yer suq Khreq haq te lehq, co co taer taer 

teq che ted ceng yaog.

Hebrews 9:27
Chaw yad teq pa awr lehr, te pawaz lehax suh lehq, awg 

khaz nuhr suhx jehg che haq gha khanr che yaog.



Ephesians 2:8,9
Awg lawn ghod ver, nig hehd yonr che awg khuhn Ghig sa 

ve awg bon haq te lehq nig hehd thaer khuhq che haq 
gha che yaog. Nig hehd khad nig hehd te che haq te lehq 
gha che ma hez. Ghig sa pehar che laq sawnr phehq che 
yaog. Chaw te ghad-eg liz ni ma maq gha ir tug, kanx te 

cheaq te lehq gha che ma hez.

Romans 10:9,10
Yer suq awr lehr Jawd mawd phehq che yaog lehz nawg 

ved mawq kaw khanr yug lehq, Ghig sa awr lehr yawd haq 
suh kig lo kawq teq tuag vid vehr che haq nawg ved ni ma 
awg khuhn yonr ver, nawg thaer khuhq che haq gha tug 

yaog. Awg lawn ghod ver, chaw yad awr lehr ni ma khuhn 
yonr cheaq te lehq yawd haq thed che cawd che chaw 

phehaq vid vehr lehq, mawq kaw khanr yug cheaq te lehq 
thaer khuhq che haq gha vehr che yaog.



John 3:16,17
Awg lawn ghod ver, Ghig sa mig gig yad haq haq jad 

cheaq te lehq, yawd ved Yad phu tinr-a pehar che yaog. 
Yad phu haq kha yonr che chaw awg gha lia maq gha lug 
maq gha sez lehq co tiq ha tiq haq liz gha tug awg pun, 
Ghig sa yawd ved Yad phu tinr-a pehar che yaog. Awg 
lawn ghod ver, mig gig yad haq suhx jehg tug, Ghig sa 

yawd ved Yad phu haq mig gig khod-aq lo lag peha che ma 
hez. Kheh ma khuhd, Yad phu haq te lehq mig gig yad 
thaer khuhq che haq gha tug yawd lag peha che yaog.



1 John 5:11-13 
Ghig sa sax khiz khanr che u ve awr lehr, yawd a nig haq 
co tiq ha tiq pehar lehq, co tiq ha tiq u ve awr lehr yawd 
ved Yad phu awg khuhn cawg che yaog. Yad phu cawg che 
chaw te ghad awr lehr, co tiq ha tiq cawg che yaog. Yad 
phu mad cawg che chaw te ghad awr lehr, co tiq ha tiq 
mad cawg hawg. Ghig sa ve Yad phu awg meh haq yonr 

che nig hehd teq pa awr lehr, co tiq ha tiq cawg che haq 
gha sir tug, ngag liq che nig hehd haq buhq ax che yaog.



Mar thehr liq 26-28; Lud kar liq 22-24; 
Yod hanr liq 13-21 

Storyline by: Edward D. Hughes
Illustrated by: Janie Forest

and Alastair Paterson
Adapted by: Lyn Doerksen

©2025 Bible for Children, Inc.
www.M1914.org       www.bibleforchildren.org

Lahu Shi NT (lhi) © 2015, Wycliffe Bible 
Translators, Inc. All rights reserved. 

https://www.bible.com/bible/1603/MAT.1

https://www.bible.com/bible/1603/MAT.1
https://www.bible.com/bible/1603/MAT.1

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25
	Slide Number 26
	Slide Number 27
	Slide Number 28
	Slide Number 29
	Slide Number 30
	Slide Number 31
	Slide Number 32
	Slide Number 33
	Slide Number 34
	Slide Number 35
	Slide Number 36
	Slide Number 37

